
POETRY FOLIO

KENNETH ISATIAH IBASCO ABANTE

Nag-aaya si Lobo

Halina sa San Pablo at kumain tayo

ng adobo, sinangag, at manggang paho.
Makinig sa mga awit ni Celeste sa radyo,
sa tilaok ng tandang,

sa tahol ng mga aso.

Halina sa San Pablo at magpahinga tayo,
mag-tsaa,

humiga sa tumba-tumba.

Magbasa ng mga tula nina Santos at Lacaba.
Manood ng mga pelikula nina Bernal at Avellana.

Halina sa San Pablo at pumitas tayo

ng sampalok, kamyas, kalamansi, o bayabas.
May sinigang na bangus.

Mayroon ding panghimagas:

Kape, espasol, uraro, at pastilyas.

Halina sa San Pablo at magkuwentuhan tayo.
mag-iyakan, mag-inuman,

maghalakhakan.

Maglakad sa pitong lawa.

Magdasal sa simbahan.

Halina’t tumahan
dito sa ating tahanan.

Kaibigan, paglalaanan kita ng panahon.
Ito ang tawag sa akin ng Panginoon.

